Հ Ի Մ Ն Ա Վ Ո Ր Ո Ւ Մ 
ՙԵՐԿԱԿԻ ՆՇԱՆԱԿՈՒԹՅԱՆ ԱՊՐԱՆՔՆԵՐԻ ԱՐՏԱՀԱՆՄԱՆ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔՈՎ ԴՐԱՆՑ ՏԱՐԱՆՑԻԿ ՓՈԽԱԴՐՄԱՆ, ԻՆՉՊԵՍ ՆԱԵՎ ԵՐԿԱԿԻ ՆՇԱՆԱԿՈՒԹՅԱՆ ՏԵՂԵԿԱՏՎՈՒԹՅԱՆ ԵՎ ՄՏԱՎՈՐ ԳՈՐԾՈՒՆԵՈՒԹՅԱՆ ԱՐԴՅՈՒՆՔՆԵՐԻ ՓՈԽԱՆՑՄԱՆ ՆԿԱՏՄԱՄԲ ՀՍԿՈՂՈՒԹՅՈՒՆ ԻՐԱԿԱՆԱՑՆՈՂ ԼԻԱԶՈՐ ՄԱՐՄԻՆ ՃԱՆԱՉԵԼՈՒ, ԵՐԿԱԿԻ ՆՇԱՆԱԿՈՒԹՅԱՆ ԱՊՐԱՆՔՆԵՐԻ ԱՐՏԱՀԱՆՄԱՆ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔՈՎ ԴՐԱՆՑ ՏԱՐԱՆՑԻԿ ՓՈԽԱԴՐՄԱՆ, ԻՆՉՊԵՍ ՆԱԵՎ ՏԵՂԵԿԱՏՎՈՒԹՅԱՆ ԵՎ ՄՏԱՎՈՐ ԳՈՐԾՈՒՆԵՈՒԹՅԱՆ ԱՐԴՅՈՒՆՔՆԵՐԻ ՓՈԽԱՆՑՄԱՆ ԹՈՒՅԼՏՎՈՒԹՅԱՆ ՏՐԱՄԱԴՐՈՒՄԸ ԱՅԼ ՇԱՀԱԳՐԳԻՌ ՊԵՏԱԿԱՆ ՄԱՐՄԻՆՆԵՐԻ ՀԵՏ ՀԱՄԱՁԱՅՆԵՑՆԵԼՈՒ ԿԱՐԳԸ ԵՎ ԱՆՀՐԱԺԵՇՏ ՓԱՍՏԱԹՂԹԵՐԻ ՁԵՎԵՐԸ ՀԱՍՏԱՏԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՓԵՏՐՎԱՐԻ 19-Ի N 212-Ն ՈՐՈՇՈՒՄԸ ՈՒԺԸ ԿՈՐՑՐԱԾ ՃԱՆԱՉԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՄԱՅԻՍԻ 20-Ի N 765-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ  ՄԱՍԻՆ՚ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ  ԱՆՀՐԱԺԵՇՏՈՒԹՅԱՆ 
Որոշման նախագիծը մշակվել է հիմք ընդունելով սույն թվականի մայիսի 15-ից ուժի մեջ մտած «Երկակի նշանակության ապրանքների արտահանման, Հայաստանի Հանրապետության տարածքով դրանց տարանցիկ փոխադրման, ինչպես նաև երկակի նշանակության տեղեկատվության և մտավոր գործունեության արդյունքների փոխանցման նկատմամբ հսկողության իրականացման մասին» ՀՀ օրենքի պահանջները: Օրենքի նախագծի ուժի մեջ մտնելու պահից ուժը կորցրած է ճանաչվել «Երկակի նշանակության ապրանքների և տեխնոլոգիաների արտահանման, ինչպես նաև Հայաստանի Հանրապետության տարածքով դրանց տարանցիկ փոխադրման վերահսկողության մասին» ՀՀ օրենքը: Հսկվող ապրանքների արտահանման և հսկվող ոչ նյութական արժեքների փոխանցման, ինչպես նաև երկակի նշանակության ապրանքների Հայաստանի Հանրապետության տարածքով տարանցիկ փոխադրման գործընթացը չխաթարելու նպատակով որոշման նախագիծը շրջանառության մեջ է դրվել նախապես` մինչև օրենքի ուժի մեջ մտնելը: 

Որոշման նախագծի նպատակն է վերապահել «Երկակի նշանակության ապրանքների արտահանման, Հայաստանի Հանրապետության տարածքով դրանց տարանցիկ փոխադրման, ինչպես նաև երկակի նշանակության տեղեկատվության և մտավոր գործունեության արդյունքների փոխանցման նկատմամբ հսկողության իրականացման մասին» ՀՀ օրենքի նախագծով նախատեսված Լիազոր մարմնի լիազորությունները պետական կառավարման մարմնին և սահմանել երկակի նշանակության ապրանքների արտահանման, Հայաստանի Հանրապետության տարածքով դրանց տարանցիկ փոխադրման, ինչպես նաև մտավոր գործունեության արդյունքների փոխանցման թույլտվության տրամադրումը շահագրգիռ այլ պետական մարմինների հետ համաձայնեցնելու կարգը: 

Որոշման նախագծով նախատեսվում է հանձնարարական համապատասխան մարմնի ղեկավարին մշակելու և ՀՀ կառավարության քննարկմանը ներկայացնելու շրջանառության հսկողության էլեկտրոնային համակարգի ներդրման վերաբերյալ առաջարկություններ, ինչը թույլ կտա բարձրացնելու հսկողության համակարգի արդյունավետությունը (նաև շահագրգիռ այլ մարմինների հետ համագործակցելիս), բարելավել մատուցվող ծառայությունների որակը, կրճատել դիմումների ուսումնասիրության ժամկետները: Շրջանառոթյան հսկողության էլեկտրոնային համակարգի ներդրումը բխում է նաև ՀՀ կառավարության ծրագրի դրույթներից:
 «Երկակի նշանակության ապրանքների արտահանման, Հայաստանի Հանրապետության տարածքով դրանց տարանցիկ փոխադրման, ինչպես նաև երկակի նշանակության տեղեկատվության և մտավոր գործունեության արդյունքների փոխանցման նկատմամբ հսկողության իրականացման մասին» ՀՀ օրենքի նախագծի ընդունման արդյունքում հսկողության լիազորությունների Լիազոր մարմնին վերապահելով պայմանավորված`որոշման նախագծով նախատեսվում է նաև ուժը կորցրած ճանաչել ՀՀ կառավարության 2004 թվականի փետրվարի 19-ի «Երկակի նշանակության ապրանքների և տեխնոլոգիաների արտահանման վերահսկողության և դրանց տարանցիկ փոխադրման կարգավորման հանձնաժողովի կանոնակարգն  ու անհատական կազմը հաստատելու մասին» N 212-Ն որոշումը և փոփոխություն կատարել ՀՀ կառավարության 2004 թվականի մայիսի 20-ի «Վերահսկվող ապրանքների մասնագիտական փորձաքննության անցկացման կարգի մասին» N 765-Ն որոշման մեջ: 
ՀՀ կառավարության 2004 թվականի մայիսի 20-ի N 765-Ն որոշման մեջ առաջարկվող վերջին փոփոխությունը նպատակ ունի բարձրացնելու փորձագիտական եզրակացություն տրամադրող կազմակերպությունների պատասխանատվության աստիճանը, որոնք «Համապատասխանության գնահատման մասին» օրենքով սահմանված կարգին համաձայն հավատարմագրվում են ՀՀ էկոնոմիկայի նախարարության կողմից:

